
Nunanut allanut, Inuussutissarsiornermut, Aatsitassanullu Naalakkersuisoq
Naalakkersuisoq for Udenrigsanliggender, Erhverv og Rastoffer
Minister of Foreign Affairs, Business and Mineral Resources

Takornariartitsinermik ingerlatagarneq aamma inuussutissarsiutigalugu
ingerlatsinermi zonenut immikkoortiterineq il.il. pillugit Inatsisartut inatsisaata
allanngortinnissaanut inatsisissatut siunnersuutip, tassungalu ilanngullugu
immikkut ittumik akuersisarnissamik aaqqgissuussap aappassaanik
suliarineqarnissaanut Inuussutissarsiornermut Aatsitassanullu Ataatsimiititaliamit
suliarinninnermi Nunanut allanut, Inuussutissarsiornermut, Aatsitassanullu
Naalakkersuisumut apeqqummut akissuteqaat.

1. Immikkut ittumik  akuersisarnissamik  aaqqissuussaq qanoq
paasisariaava?

Naalakkersuisut Inatsisartuni aappassaanik suliarinnittoqannginnerani siunnersuut
iluarsiniarpaat, tassa immikkut akuersisarnermik aaqqissuussat skemami matuma
ataaniittumi allassimasutut erseqqginnerusumik eqqornerusumillu
oqaasertalerneqassapput.

Ataatsimiititaliamit oqaatigineqarpoq, tamatuma immikkut akuersisarnermik
aaqqissuussap qanoq paasineqarnissaanut qulartitsisoqalersinnaasoq.
Tusarniaanermut allakkiami allassimavoq, suliffeqarfik ukiut arfineq-marluk
ingerlaneranni  najukkami  pilersinneqarsinnaasimanngippat,  suliffeqarfik
takornarialerinermik ingerlatsiinnarnissamut akuersissummik
pissarsisariaganngitsoq.

Tassunga peqatigitillugu siunnersuutip § 11, imm. 1-ip immikkoortuata aappaani
allassimavoq, immikkut akuersissut ukiuni tallimani atuuttoq, ginnuteqarnikkulli
ukiut marlukkaarlugit sivitsorneqarsinnaasoq. Tamanna nalornilersitsisinnaavoq,
aalajangersakkamummi oqaasertaliussaq ukiut marlukkaarlugit immikkut
akuersissutinik killeqanngitsumik tunniussisoqarsinnaaneratut
paasineqarsinnaammat.

Stunnersuummi § 11 allanngortinneqassasoq siunnersuutigineqarpoq, tassa
oqaaseq  “-kaarlugit”  (oqaatsimi  atorneqartumi = “marlukkaarlugit’)
aalajangersakkamiit peerlugu. § 11-mut ogaasertaliussap allanngortinneqarnerani
imatut allassimasoqalissaaq, immikkut akuersissut ukiuni tallimani atuuttoq,
qinnuteqarnikkulli ukiut marluk tikillugit sivitsorneqarsinnaasoq. Allannguinerup
malitsigisaanik ukiuni tallimani immikkut akuersissummik tunineqarnerup
nalunaarutigineqareernerani ataasiaannarluni ukiuni marlunnut taamaallaat
immikkut akuersissumik tunniussisogarsinnaalissaaq.

Erseqqissaatigineqassaaq, immikkut akuersissummik tunniussisoqartillugu
piumasaqaatitaqartussaasoq. Naalakkersuisut aallagqaammut sulissutigisimavaat,
takornarialerinermik suliaqartut sivitsueqqginnissamut immikkut akuersissummik
pissarsiniarnermi  tunngavilersuummik tassannga  atuisinnaannginnissaat.
Tamanna piumasaqaatini aaqqiissuteqarfigineqarpoq, taakkulu sivitsuinermi
sukaterneqarlutik. Taamaalilluni ~ sivitsuinissaq immikkorluinnaq ittumik
pisoqartillugu aatsaat akuerineqarsinnaavoq, tassa immikkut illuinnartunik,
pingaaruteqarluinnartunik  patsisissaqartoqartillugn aamma aallaggaammut
immikkut akuersissuteqarnissamut tunngavilersuummi atorneqareersimanngippat.

Naalakkersuisut aamma siunnersuutip aappassaanik suliarineqannginnerani
iluarsiissuteqarniarput nassuiaatinilu oqaatsit atorneqartut
erseqqissaassutiginiarlugit.

3. § 1l-mut tunngatillugu piffissaq immikkut akuersissuteqarfiusoq ass.
ukiunut sisamanut atuutsinneqarani sooq ukiunut tallimanut
atuutsinneqarnersoq itisiliiffigeqquneqarpoq?

Takornarialerisutut suliaqartareersut kissaatigisimavaat malittarisassanut
nutaanut naleqqussarnissamut piffissaqarnerorusullutik. Piffissap immikkut
akuersissuteqartarfiusup ukiunut tallimanut inissinneqarnera kissaataasumik
tassannga naaperiaaneruvoq.

Piffissaq immikkut akuersissuteqartarfiusoq ukiuni tallimani
atuuttussanngortinneqarpoq, takornariartitsisarnermik ingerlatsisut ataasiakkaat
inatsimmi piumasaqaatinut nutaanut naleqqussarniarneranni piffissaq
sivisusinnaammat, tassunga ilanngullugit najukkami piginnittut 2/3-t pillugit.
Taamatut allannguineq takornariartitsinermik ingerlataqartut ilaasa ass.
najukkami piginneqataasut amerlisariagarnerannik imaluunniit suliffeqarfimmik
Kalaallit Nunaannut nuussisariaqarnerannik nassataqarsinnaavoq.

Naalakkersuisut ukiuni tallimani immikkut akuersissuteqgartarnermi
anguniagaraat, takornariartitsinermik ingerlataqartut suleqataasullu allat
inatsimmi piumasaqaatit avaqqullugit aalajangersimasunik pissuteqarluni
immikkut akuersissuteqarnissamik pisariaqartitsisut patajaatsunik piffissamullu
ungasissumut sinaakkutissagartumik atugassaqartinneqarnissaasa
qulakkeerneqarnissaat.

Tassa nalilerneqarpoq, ukiuni tallimani immikkut akuersissuteqartarnermi
suliffeqarfiit najukkami piginnittut 2/3-iunissaannik piumasagaammik
ullumikkut naammassinninngitsut, najukkami piginnittut amerlineqarnerisigut
imaluunniit suliffimmik Kalaallit Nunaannut nuussinerisigut piumasaqaammik
naammaginartumik malinninnissamut piffissaqarluarnerulersinnaasut.



Naalakkersuisut taamaalillutik ukiuni tallimani immikkut
akuersissuteqartoqarnissaa aalajangerpaat.

4. § 18, imm. 2-mut taarsiullugu imm. 1
innersuussutigisariaqanngikkaluarpa?

[lumoorpoq imm. 1-ip innersuussutigineqartariaqarsimagaluarnera.

Ataatsimiititaliap apeqqutaanut siullermut akissuteqaammi allassimasutut,
Naalakkersuisut inatsit tamaat misissorniarpaat, aamma oqaasertaliussat,
innersuussutit il. il. erseqqgissaassutigineqarnissaat isumaginiarlugu, tassani
immikkut akuersissutigineqartartut assigiinngitsut paasiuminarnerulersinniarlugit.
Tassani aamma maanna inatsimmi atuuttumi § 18, imm. 1-imut innersuussut
pineqarpoq. Inatsimmi allanngortinneqartumi ulluliussat takuneqarsinnaassapput,
tassa suliffeqarfiit 1. januar 2025-iutinnagu suliagarsimasut pineqarnerat
erseqqissaassutiginiarlugu.

Nunanut allanut, Inuussutissarsiornermut Aatsitassanullu Naalakkersuisumut allakkatigut
apeqqutit

Inuussutissarsiornermut  Aatsitassarsiornermullu  Ataatsimiititaliap ~ immikkoortoq ~ 25-mik
suliarinninneranut  atatillugu  allakkatigut  apeqqutit  kingulianiittut ~ Naalakkersuisunit
akissuteqarfigineqartussanngoriugit ataatsimiititaliamit matumuuna nassiunnegarput;

1. Immikkut akuersissuteqarnissamik periarfissanut tunngatillugu tusarniaanermut allakkiami
AECO-mut akissummi ima allassimasogarpoq:

"Piffissaq ataaseq sinnerlugu sivitsuinissamut periarfissap peerneqarneranut patsisaasog
tassaavoq, takornarialerinermik ingerlatsisut ukiut 7-it ingerlanerini  najukkami
tunngaveqalersitsisinnaasariaqarnerinik ilimasunneq, taamaanngikkat takornariartitsinermik
ingerlatsinissamut akuersissummik pissarsisariaqassanngikkaluarput.”

Tamatumali peqatigisaanik siunnersuummi § 11, imm. 1-imi ogaaseqatigiit aappaanni ima
allassimasogarpoq:

‘Immikkut 3 akuersissut ukiuni tallimani atuuppogq, ginnuteqarnikkulli gqinnuteqarnerit
tamaasa ukiut marluk tikillugit sivitsorneqarsinnaalluni. Immikkut akuersissummut,
tassungalu sivitsuinermut Naalakkersuisut piumasaqaatinik aalajangersaasinnaapput.”

Tassunga atatillugu immikkut akuersissutegartarnermik aaqgissuussinerup ganog
paasineqgarnissaanut siunnersuutip ogaasertai annertoorujussuarmik
nalornissuteqalersitsipput.

2. Siunnersuummi immikkut akuersissutegarnissamik periarfissanut aammalu
ikaarsaariarnermi aaqqissuussinernut attuumassuteqgartunut skemanngorlugu takussutissiag
ataatsimiititaliamit ginnutiginegarpoa.

3. Kiisalu siunnersuummi § 11-mi ukiut tallimat sooq toggarneqarsimanersut itisilerneqassasoq
ataatsimiititaliamit ginnutiginegarpoq; assersuutigalugu ukiut aamma
sisamaasimasinnaanngillat?

4. Siunnersuummi § 11, imm. 1-imi § 18, imm. 2-mut pinnani § 18, imm. 1-imut
innersuussisogarsimasussaagaluarpa?

Apeqqutinut siuliani allassimasunut allakkatigut akissutit (kalaallisut danskisullu) sapinngisamik
piaarnerpaamik tigunegarnissaat ataatsimiititaliamit ginnutiginegarpoq. Akissutegaat
garasaasiakkut ataatsimiititaliap  allattaanut (jabea@inz.alla.gl) aammalu Inatsisartunut
(inatsisartut@inatsisartut.af) nassiuteqquneqarpoq.

Quijareerlunga,

Inuussutissarsiornermut Aatsitassanullu Ataatsimiititaliag sinnerlugu

